[image: image4.wmf]Toggl

eButt

on1



[image: image1.png]



[image: image4.wmf]
[image: image5.png]



[image: image6.png]



[image: image7.png]



Oharra: Unitate proposamen hau II zikloko irakasleen mintegian aurkeztutakoa da, azken lau urteetako lanaren emaitza gisa. 2009-2010 ikasturteko hiruhileko batean aplikatzeko egokituta dago (20 ordutan banatuta). Ikus lanerako kronograma, dokumentu honen bukaeran.

· HAS / 1. jarduera  

PROIEKTURAKO PROPOSAMENA
Istripu kopurua murrizteko asmoz, iluntzean argiak automatikoki pizten zaizkion autoa diseinatu nahi dugu.

Gaur egun, zenbait auto modelok automatikoki pizten dituzte argiak ilundu duela sumatzen  dutenean, guk ezer egin gabe. Horrelako bat egitera ausartzen al zara?

Hartu zure jostailuzko auto hori, jarri horrelako sistema bat, eta erakutsi zure lagunei.

Baldintzak:

· Kanpoko argitasunaren arabera argiak automatikoki pizten eta itzaltzen zaizkion autoa diseinatu nahi da.

· muntatze-lanen zatiren bat, gutxienez, plastikoz egin beharko da.

· Atalen bat material berrerabiliarekin egin beharko da.

· Motor  elektrikoz mugituko da autoa.

· Tunel txiki bat eraiki behar da probak egiteko.

PLUS: 

Argien egoera (piztuta/itzalita) auto barruko argitxo batzuen bitartez adieraziko da (LED).

· APL / 2. jarduera 

ARAZOAREN IDENTIFIKAZIOA ETA DESKRIBAPENA
Badakizu zein izan behar duen proiektu teknologiko baten ezinbesteko abiapuntua: gainditu nahi den arazo edo egoera problematikoa ongi identifikatzea. Horixe da, hain zuzen, orain egin behar duzuna. Beste era batera esanda, proposamen horrek zer arazo planteatzen duen ikusi, eta hura gainditzeko proiektua egin beharko duzu (taldean). 

Planteatzen diren zenbait arazo gainditzeko, baduzue nahiko informazio, baina beste atal batzuekin, ordea, arazoak izango dituzu. Zein ataletan behar duzu informazioa? Zeri buruz jakin behar duzu gehiago?

	Arazoa
	Informazio mota

	
	

	
	

	
	


Aurreko ikasturteetan egin duzun bezala, arazoaren identifikazioa eta arazoaren deskribapena egin eta idatzi behar duzu bertan.
• Identifikatu zein den arazoa eta ondoren deskribatu, ahal dituzun argibide gehienak emanez, zein diren egoera horrek planteatzen dituen baldintza nagusiak edo mugak, arazoa gainditzeko eraikitako proiektuak zer egin beharko lukeen, eta abar. 

Arazoaren identifikazioa

Arazoaren deskribapena

· Has /3. jarduera
ZERI BURUZKO INFORMAZIOA BILATU ETA NON AURKITU

Proiektuaren lehen faseko jarduerak osatu dituzu, eta dagoneko badakizu zure proiektuak zein arazo gaindituko duen. Honezkero izango duzu, gainera, eraiki nahiko zenukeen objektuaren ideia bat ere. Momentu egokia izan daiteke, beraz, ideia horien inguruan ahalik eta  informaziorik gehiena biltzeko eta, ondoren, diseinu egoki eta ongi taxutu bat egiteko.

Informazio-biltze hau ez duzu mugatu beharrik ohiko ikasliburuetara. Horiez gain beste iturri batzuetara ere jotzen baduzu, ideia berri asko topa ditzakezu zure diseinurako. Besteak beste, inguruko objektu teknikoak aztertuz, Interneteko bilatzaileen bidez orrialde egokietara iritsiz eta hainbat operadore nahiz teknika ezagutuz, enpresetako katalogoei begiratu bat emanez, eta abar.   

Fase honetan aurkeztuko dizkizugun jarduerek jomuga horixe dute, eta zure proiektua garatzeko interesgarri izan daitezkeen hainbat azalpen aurki ditzakezu bertan. Horiei ekin aurretik, hala ere, ezinbestekoa da zure ikerketaren nondik norakoa zehaztea. Hona hemen horretan lagunduko dizun hainbat galdera:

· Zure diseinuak behar al du prozesu mekanikorik? Mugimendu zuzen eta zirkularrik? Mugimendu-eraldaketarik? Zama-garraiorik? 

· Zein operadore erabil daiteke prozesu horietarako?

· Prozesuak behin eta berriro errepikatzen dira? Automatizatuak izan behar dute?

· Zein operadore erabil daiteke prozesu bat automatizatzeko? 

· Zein ezaugarri dituzte eta nola funtzionatzen dute?

· Zein kontrolagailu elektriko edo elektroniko erabil dezakegu prozesu bat abiatzeko edo gelditzeko?

· Inguruan ditugun tresnek horietako zein erabiltzen dute eta nola daude muntatuta? 

· Eraiki nahi duzun objektua elementu ugariz osatua izango da? Zein elkarketa mota izan beharko dute osagai horiek: finkoa, mugikorra?

· Zein material, tresna eta eraikitze-teknika dira egokienak proiektuko osagaiak elkartzeko eta muntatzeko?

· Zein energia-iturri erabiliko duzu? Energia-eraldaketarik gertatuko da zure proiektuan? 

· INF/ 4. Jarduera 

MEKANIKAZ IKASITAKOA GOGORATU 

Kotxearen mugimendua lortzeko motorra erabiliko da, eta motorraren biraketa mugimendua erabilgarria izan dadin, eragile mekanikoak erabiltzen dira, ‘erreduktore’ gisa. Ondoren eragile horien laburpen bat egiten da, egokiena aukeratu ahal izateko.


-Polea eta uhala:

Polearen zirkunferentziak kanal edo arteka bat du, eta bertatik uhala ibiltzen da. Motorraren ardatzean polea bat jarriz eta bestea gurpilen ardatzean, hauek uhala baten bidez elkartu daitezke, eta honela motorraren mugimendua gurpiletara transmititu. Tamaina ezberdinetako poleak erabiltzen dira, motorraren indarra biderkatzeko eta abiadura murrizteko.

-Engranajeak

Engranajeak mota batekoak baino gehiagokoak izan daitezke, eta bakoitzak bere funtzioa izaten du:

-Gurpil zuzenekoak:

Ardatz paraleloetan mugimendua transmititzeko erabiltzen dira. Tamaina ezberdinetako pinoiak erabiltzen dira, motorraren indarra biderkatzeko eta abiadura murrizteko.

-Torloju amaigabea:

Abiadura asko-asko murrizteko eta horrela indarra handitzeko erabiltzen da. Abiadura-murrizketa gurpil zuzenaren hortz kopuruaren berdina izango da. Gurpil zuzenak torloju amaigabea mugitu ezin duenez, galga gisa ere erabiltzen da.

· INF/ 5. Jarduera 

ELEKTRIZITATEAZ IKASITAKOA GOGORATU 

Zein zirkuitu elektriko erabili behar duzu zure proiektuan? Nola jarriko da martxan motorra? Nola piztuko dira kotxearen argiak?...

Galdera hauei erantzungo diegu jarraian. Bi zirkuitu desberdin izango ditu gure proiektuak: Lehenengoak motorra piztu eta itzaltzeko balioko digu, eta bigarrenak berriz, kotxearen argiak automatikoki piztu eta itzaltzeko.

a) Motorra martxan edo geldituko duen zirkuitua, zirkuitu sinple bat da. Etengailu bat erabiltzen bada aginte bezala, motorrak norabide bakarrean biratuko du, kotxea aurrera (edo atzera) soilik mugituko delarik. Kotxea aurrera eta atzera mugitu nahi bada ordea, gurutze-kommutagailu bat erabili beharko da. 

Beraz, kotxea mugitzeko behar den zirkuitua egiteko ondorengo eragileak behar dira: 4,5V-ko pila, motorra, hari eroaleak, etengailua edo gurutze-kommutagailua.

Ondoren azaltzen dira bi zirkuitu elektrikoak:


b) Argiak piztu eta itzaliko dituen zirkuituak bi zati ditu: bat elektrikoa eta bestea elektronikoa.

Zati elektrikoan bonbilak daude. Bi edo gehiago jarri nahi badira, hauek paraleloan konektaturik egongo dira. Bonbilak piztu eta itzaltzeko aldiz, errele bat erabiliko da.

Zati elektronikoa errelea kontrolatzeko erabiliko da. Zirkuitu elektronikoaren azalpenak ondorengo jardueratan emango dira.

Hona hemen zirkuitu elektrikoa (a eta b artean konektatuko da zirkuitu elektronikoa)

· INF/ 6. Jarduera

ZIRKUITU ELEKTRONIKOAK: FROGETARAKO OINARRIZKO PLAKA

Gogoan hartu ohmetroa plakako zuloetan sartzeko moduko kable estu batzuekin osatu beharko duzula.

1. Ikertu nolakoa den plaka, ohmetroaren laguntzaz. Goazen bada ohmetroa erabiltzera plakako bi zulo kontaktuan dauden edo ez asmatzeko (G37 eta G15, adibidez). Bi puntuak elektrikoki kontaktuan ez badaude, infinitu Ω-eko erresistentzia markatuko du. 

2. A eta B erdiko zutabeetako  zulotxo edo konexio puntuak elkarrekin elektrikoki konektaturik egon ohi dira; froga ezazu hala dela. 

Eta nolakoak dira alboetako konexioak?

A eta B zutabeak elementuak kokatzeko lekuak dira. Multzoka adierazten dira lotuta daudenak edo konexio puntu berdina daukatenak.

C eta D tentsioa konektatzeko erabiltzen dira normalki. Hemen ere multzoka adierazita daude nola dauden konektatuta puntuak.

· INF/ 7. Jarduera 

ERRESISTENTZIEN KOLORE-KODEA

Erresistentziek (guk erabiliko ditugunek, behintzat, bai) 4 eraztun izaten dituzte. Horietako bat beti izaten da zilar edo urre kolorekoa, perdoia edo tolerantzia adierazten duena, eta beste hirurak erabiliko ditugu kopurua jakiteko. Marrazkian agertzen denaren antzekoa izango da.


Ariketa

1. Neurtu esku artean dituzun erresistentziak ohmetroa erabiliz (saia zaitez kableak eskuekin ez ukitzen neurketa egiten ari zarenean).

2. Kalkulatu koloreen kodearen bidez erresistentziari zer balio dagokion.

3. Neurtu erresistentzia berdina eskala desberdinak erabiliz.

	Hiru koloreak
	R koloreen kodearen arabera
	R balio esperimentala

	
	
	

	
	
	

	
	
	

	
	
	


4. Egin neurrien arteko konparaketak.

· INF/ 8. Jarduera

DIODOA: OSAGAI ELEKTRONIKO ERDIEROALEA

Diodoak silizioz eginda egon ohi diren osagai elektronikoak dira. Kobrea korronte elektrikoaren eroale ona da, eta plastikoa txarra; silizioa, aldiz, erdieroalea da. Elektronikan asko erabiltzen diren osagaiak dira.

Diodoek ezaugarri oso garrantzitsua dute: korronte elektrikoa noranzko bakar batean soilik igarotzen uzten du, eta bestean ez. 

Osagai hauek polarizatuak dira; hanka negatiboari katodo eta positiboari anodoa deitzen zaie. 

Ikus ezazu argazkian diodoa eta bere sinboloa.Diodo batzuk argia igortzeko gai dira: LED diodoak. Guk, jarduera hauetan, diodoak dituen ezaugarriak ezagutzeko, LED diodoa erabiliko dugu.

· INF/ 9. Jarduera

LED DIODOA: OSAGAI ELEKTRONIKO ERDIEROALEA


Etxean dituzun tresna elektroniko askok argi bat piztuta edukitzen dute, konektatuta daudela ohartarazteko gehienetan. Nahiz eta telebista itzalita egon, argi gorri batek adierazten digu konektatuta dagoela eta, beraz, prest dago urruneko agintetik pizteko.

LED diodoek igortzen duten argia ez da intentsitate handikoa eta, beraz, ezin da bonbilla arrunt batez ordezkatu.

Oharra: 

- LED diodoek bi mutur dauzkate. Luzeenak beti polo positibora konektatu behar du, eta laburrenak, berriz, negatibora.


- Diodoak ez dira inoiz zuzenean konektatu behar sorgailura, gure kasuan pilara. Korronte elektrikoak erre egingo lituzke. Egingo ditugun muntaketetan hori ez gertatzeko, aurrerago ikusiko ditugun erresistentziak erabiliko ditugu korronte elektrikoaren indarra moteltzeko.

LED diodoak eta kontsumoa.

Etxean ditugun tresna askok, nahiz eta itzalita egon, LED diodo bat edukitzen dute piztuta. Nahiz eta funtzionatzen ez ari, energia elektrikoa kontsumitzen ari dira (“stand by” egoeran daudela esaten dugu). Azkeneko urteetan, kontsumo hori jaistea izan da fabrikatzaileen ardura nagusietakoa, eta horietako batzuek beren teknika bereziak sortu dituzte (Sleep funtzioa, ECO funtzioa...).

Galderak

· Zure inguruan non gehiago topa dezakezu horrelako argirik?

· Zein koloretakoak ezagutzen dituzu?

· Zure inguruko tresna elektrikoek badute energia aurrezteko nolabaiteko sistemarik? Zein?

· Saiatu aparatu elektriko baten argibide-liburua lortzen eta ikusi zenbat kontsumitzen duen stand by dagoenean.

· IKER/ 10. Jarduera 

LED DIODOA DUEN OINARRIZKO ZIRKUITUA

1. Munta ezazu irudiko ‘a’ zirkuitua. 
Beharrezko materiala: 4,5 V-eko pila, LED diodoa, 130
[image: image2.wmf]W

-eko erresistentzia, etengailua.
Kontuz! Ez ezazu lotu diodoa zuzenean pilarekin! Erabili beti erresistentzia egoki bat LED-a babesteko!


2. LED-ak (diodo argi igorleak, light emiting diode) argia igortzen duten diodo erdieroaleak dira.
3. LED-ak egoera berezi bat behar du lan egiteko, bestela oso erraz erre daitezke. 4,5 V-eko pila zuzenean jartzen badiogu, adibidez, oso erraz erreko da.
4. LED-a babesteko, 130 Ω-eko erresistentzia erregulatzaile bat jarri dugu seriean.
5. Zenbat eta handiagoa izan erresistentzia erregulatzailea, LED-etik orduan eta korronte gutxiago pasatuko da, eta argi gutxiago emango du.
6. Ez eragin etengailuari dena prest izan arte!
Galderak

a) Froga ezazu, LED-ak argia egiteko, zuzenean polarizaturik egon behar duela. Horretarako ‘a’ zirkuitua munta ezazu, kontutan izanik LED diodoaren hanka (-ak (anodoak, hanka luzeak) pilaren (-ra loturik egon behar duela.

b) Egin zirkuituaren eskema bat, zehazki esanez (koordenatuak) zein zulotan egin duzun konexio bakoitza.

c) Frogatu esku artean dituzun LED guztiek argia ematen dutela eta modu berean erantzuten dutela.

d) Ikusi zer gertatzen den LED-arekin erresistentziari buelta ematen badiozu.

Orain munta ezazu ‘b’ zirkuitua eta galdera erantzun:

e) Argia pizten da? Zergatik?

· IKER/ 11. Jarduera

TRANSISTOREA: OSAGAIAK

1. Irudian ikus dezakezun moduan, hiru konexio dituen gailu bat da transistorea.
Hiru hanka ditu, beraz, eta orain arte ezagutzen dituzun beste gailuekin konparatuz, alde handia da hori. Izan ere, pilek, erresistentziek eta diodoek bi konexio bakarrik dituzte.

Gailu txiki horrek, asmatu zutenetik (1948an, II. Mundu Gerra amaitu eta berehala), sekulako aurrerapenak ekarri ditu elektronikan.


2. Transistorearen hiru konexioen izenak gogoratu behar dituzu: hartzailea (C), oinarria (B) eta igorlea (E).
3. Egin ezazu irudiko muntaketa. 
Beharrezko materiala: BC548 edo BC517 transistorea, pila, 130 Ω-eko erresistentzia, LED diodoa, etengailua. 

Behatu ezazu oinarria elikaturik dagoela.

- Pizten da LED diodoa? Zergatik?

4. Osatu taula, polimetroarekin neurketak eginez.

	Oinarriko intentsitatea
	Igorleko intentsitatea
	Hartzaileko intentsitatea

	Io =

	Ii =
	Ih =



5. Munta ezazu orain zirkuitua modu honetara. Behatu ezazu oinarria ez dagoela elikaturik.

-Pizten da LED diodoa? Zergatik?
6. Osatu taula, polimetroarekin neurketak eginez.

	Oinarriko intentsitatea
	Igorleko intentsitatea
	Hartzaileko intentsitatea

	Io =
	Ii =
	Ih =




· IKER/ 12. Jarduera

TRANSISTOREA: OINARRIZKO EZAUGARRIAK ETA FUNTZIONAMENDUA.

1. Transistoreak nola jokatzen duen aztertuko dugu praktika honetan, eta horretarako, irudian ageri den zirkuitua erabiliko dugu (muntatu edo itxuratu). 
Beharrezko materiala: pila, 130 Ω-eko bi erresistentzia, 1 kΩ-eako erresistentzia, 2 LED diodo, BC548 edo BC517 transistorea, etengailua, sakagailua.

Ideia ona izan daiteke, hasteko, transistorea jartzea plakan (hanka bakoitza zutabe desberdin batean) eta ondoren gainerako eragileak jartzen joatea.

2. Eragin zirkuituko etengailuari; hartzaileari konektaturik dagoen L1 LED-ak argirik ez duela egiten ikusiko duzu. Ikusi dugu aurreko praktikan, korrontea ezin dela pasatu transistorearen igorletik hartzailera, oinarrian korronterik ez baldin badago, behintzat.
1. Oraingoan etengailuari eta sakagailuari batera eragingo diegu. Bi LED-ak piztu dira? Zergatik?  

2. Neurtu, L1 eta L2-tik pasatzen den intentsitatea eta konparatu. 

	L1 intentsitatea
	L2 intentsitatea
	Konparaketa

	IL1 =


	IL2 =
	


3. Ken ezazu L1 babesten duen erresistentzia (hartzailean dagoena). Sakagailuari eragitean pizten da zerbait? Azaldu ezazu zergatia. 
4. Jarri ezazu zirkuitua berriro ere hasieran zegoen bezala, eta frogatu berriro ere bi LED-ek argia egiten dutela etengailuari eragindakoan. Oinarriko erresistentziaren ordez, jar ezazu 1 kΩ-eko erresistentzia eta eragin berriro ere sakagailuari. Hartzaileari lotuta dagoen L1 LED-ak lehen egiten zuen argi berbera egiten du? Neurtu intentsitateak, konparatu aurreko taulako emaitzekin eta ondorioak atera.
	L1 intentsitatea
	L2 intentsitatea
	Konparaketa
	Ondorioak

	lehen

IL1=


	orain

IL1=


	lehen

IL2=
	orain

IL2=
	
	


· INF/ 13. Jarduera


POTENTZIOMETROA

Bihurkinez edo eskuz alda daitekeen erresistentzia aldakor bat da potentziometroa. Konektatzeko garaian, hiru hanketatik bi konektatzen dira (erdikoa eta beste bat).



· INF/ 14. Jarduera

LDR: ARGI SENSOREA


Erresistentzia aldakorren artean LDR (light depending resistor) fotoerresistentzia dago. Erresistentzia honen balioa argitasunaren arabera aldatzen da, zenbat eta argi gehiago, orduan eta erresistentzia txikiagoa. Eragile hau ez da polarizatua, beraz ez du arazorik konektatzeko garaian.

· IKER/ 15. Jarduera 

ARGITASUN DETEKTOREA eta ILUNTASUN DETEKTOREA

Osagai elektroniko garrantzitsuenak ezagutu ondoren, kotxeko argiak kontrolatuko duen iluntasun detektore zirkuituaren muntaketa egitea proposatzen da plakan, nola funtzionatzen duen ikusi ondoren benetako zirkuitua muntatu ahal izateko. Bide batez, argitasun eta iluntasun detektoreen arteko zirkuituan dagoen ezberdintasuna ikustea proposatzen da.

Beharrezko materiala: pila, BC 548 edo BC517 transistorea, 130Ω, 1,8kΩ eta 1kΩ-tako erresistentziak, LDR, LED diodoa.

a. Polimetro baten laguntzarekin ikus ezazue nola aldatzen den LDR baten erresistentzia argitasuna aldatzean.

b. Muntatu ondoko zirkuitua. Ikertu ezazu nola funtzionatzen duen argi detektore honek. 

c. Neurtu polimetroarekin LDR-ren erresistentzia argia piztutzen den mugan.

d.  Non aplikatu daiteke? Zure inguruan non egon daitezke horrelakoak?


e. Aldatu LDR argi sensorea 1,8kΩ-tako erresistentziarengatik eta alderantziz.

f. Ikertu nola funtzionatzen duen iluntasun detektore honek.

g. Neurtu polimetroarekin LDR-ren erresistentzia itzaltzen den mugan.

h. Non aplikatu daiteke? Zure inguruan non egon daitezke horrelakoak?

· APL/ 16. Jarduera 

KOTXEKO ARGIAK KONTROLATUKO DITUEN ZIRKUITUA

Dagoeneko gai zara zure kotxeko argiak kontrolatuko duen zirkuituko osagaiak ezagutu eta zirkuitua bera muntatzeko. Ohartu, zirkuitu elektronikoak (errelearen ezker aldean dagoena) eta zirkuitu elektrikoak (eskuin aldean dagoena) bakoitzak bere elikadura iturria edo pila dituela. Kontutan hartu baita ere, erreleari diodo bat paraleloki konektatzea beharrezkoa dela, errelea konektatu eta deskonektatzean sortzen diren gehiegizko ihes-korronteak xurgatu ahal izateko.

Beharrezko osagaiak hauek dira: 4,5V-tako 2 pila, 1,5kΩ-ko erresistentzia, 2,2kΩ-ko erresistentzia, LDR-a, 10kΩ-ko potentziometroa, diodoa, errele sinplea, BC517 (edo BC548) transistorea, 2 bonbila

· Has / 17. Jarduera.

SOLUZIOAK DISEINATU

Aurreko ataletan bildu duzun informazioarekin, eta egin dituzun ikerketen ondorioz, azaldu dugun arazoarentzat hainbat irtenbide posible ikusten hasia izango zara dagoeneko. Beharbada zehaztuko zenituen, gainera, zure proiektuaren aukerak eta mugak zeintzuk izango diren (materialak, eraikitzeko bitartekoak, denbora...). Garrantzizko urrats horiek egin ondoren, buruan dituzun ideiei forma emateko unea iritsi zaizu. 

Zein diseinurekin aurrera egingo duzun erabaki ondoren, eraikuntza-planoak egitea izango da lehenengo lana. Baina ez dago dudarik marrazketan duzun trebetasunaren baitan dagoela zure planoen itxura eta akabera ona.

Zeinahi metodo erabiltzen duzula ere, zera izango da helburua: plano zehatzak egitea, eta eraikitzeko beharrezko izango diren xehetasun guztiak adieraztea. Irudiekin batera, honako hauek ere adierazi beharko dituzu: neurriak, angeluak, materialak, piezen datu teknikoak, eta abar.

· Has / 18. Jarduera.

ERAIKITZE LANAREN PLANIFIKAZIOA

Jarduera honen helburua, eraikitze lanaren antolaketa egitea da.

Eraiketaren planifikazio orokorra

	Materialaren zerrenda
	Kopurua
	Neurria

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


	Erreminten zerrenda
	Zertarako?

	
	

	
	

	
	

	
	

	
	

	
	

	
	

	
	

	
	


	Eraiketaren urrats nagusiak
	Epeak (denbora)

	
	

	
	

	
	

	
	

	
	

	
	

	
	

	
	

	
	


Arduren eta lanen banaketa
	Saioa
	Zeregina
	Arduraduna

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


· SIN / 19. Jarduera

ERAIKITZE-LANAREN GARAPENA

Aurreko ataletan egindako azterketa eta lan guztien ondoren, proiektua gauzatzeko garaia iritsi zaizu: proiektu hori eraiki egin behar duzu. Proiektuari buruzko hainbat gauza eginak zenituen atal honekin hasi aurretik: informazioa jasota, planoak eginak, lana antolatua… Horrenbestez, eta eskura izango dituzunez beharrezko materialak eta osagaiak, eraikitze-lanari ekiteko moduan zara. 

Eraikitze-lanaren gorabeherak
Proiektua eraikitzen ari zaren neurrian, ziur egon oztopoak, zailtasunak, aldaketak eta bestelako gorabeherak izango dituzula. Jarduera honek gorabehera horiek bideratzea du helburu nagusia.

• Egizu proiektua eraikitzeko lana, eta ondoren, komenta itzazu idatziz hemen behean proiektua eraikitzerakoan izan dituzun zailtasunak, diseinuan egin behar izan dituzun aldaketak eta aipagarri iruditzen zaizkizun beste gorabehera guztiak, oso baliagarri izango baitituzu hurrengo proiektuetarako.
· SIN / 20. Jarduera

PROZESUAREN ETA EKOIZPENAREN BALORAZIOA

Proiektuaren berri emango duen txostena osatzeko (egindako lanaren laburpena izango da, gainera), proiektuaren ebaluazioari dagokion zatia egitea besterik ez zaizue falta. Ebaluatzeak hauxe eskatzen du: zertan asmatu duzuen -eta zertan ez- aztertzea, eta egindako lan horietatik ondorioak jasotzea. Zuen behaketan, hainbat atali begiratu behar diezue: unitateko atalak egiteko nola moldatu zareten, eraiki duzuen tresnak zenbateraino betetzen dituen aurrez erabakitako ezaugarri eta funtzioak, eta abar.

• Osa ezazue ebaluazioari buruzko puntu hauetan eskatzen dena, gauza bakoitza 1etik 5era balioetsiz, zintzotasunez.


Proiektuaren txosten teknikoa
Prozesuaren balorazioa

Arazoaren planteamendua

• Arazoa osatzen duten alderdiak identifikatzea lortu al duzu?
1
2
3
4
5


Ikerketa

• Garrantzizko informazioa bilatzeko eta hautatzeko gai izan al zara?
1
2
3
4
5


• Informazio-liburuetan kontsultatzeko egin duzun ahaleginari eta bilatu duzun

laguntzari zer balio ematen diozu?
1
2
3
4
5


• Beste hainbat kontsulta-liburutatik informazioa jasotzeko egin duzun lanari zer balio ematen diozu?
1
2
3
4
5


• Irakaslearen azalpenek eta laguntzak eskaini dizutenari zer balio ematen diozu?
1
2
3
4
5


• Eta zenbait objektu teknikoren analisietatik ikasi duzunari?
1
2
3
4
5


• Zer balio ematen diozu operadore teknologikoak eraikitzean eta horiekin

egindako esperientzietan lortu duzun informazioari?
1
2
3
4
5


Irtenbide teknologikoa / Diseinua / Planifikazioa

Ipin ezazue eskuineko eskala horretan (1etik 5era) nola balioesten duzuen kasu 

bakoitzean zuek emandako erantzuna.

• Taldean egindako lanetan zure parte-hartzea nolakoa izan den eta guztien

proposamenak nola errespetatu eta balioetsi dituzun
1
2
3
4
5


• Arazoaren konponbidea aurkeztean eta proposamen egokiena adostean
1
2
3
4
5


• Planoek eskaintzen zituzten xehetasunak egiteko garaian
1
2
3
4
5


• Plano horietan aplikatu dituzun adierazpen grafikoei buruz zer ikasi duzun
1
2
3
4
5


• Lanen eta arduren banaketa egokia izan den
1
2
3
4
5


• Egin beharreko lanen planifikazio jarraitua egokia izan den
1
2
3
4
5


• Jarritako epeak bete diren
1
2
3
4
5


• Materialak eta erremintak behar zenituztenerako eskura izan dituzuen
1
2
3
4
5



Proiektuaren txosten teknikoa
TALDEAN EGINDAKO LANAREN BALORAZIOA

Ataltxo honetan taldekide bakoitzaren lana balioetsi behar duzu, 1etik 5era, 

lehen egin duzun eran.

1) Izena
Taldean egindako lanean parte hartu duen
1
2
3
4
5




Hartutako ardurak bete dituen
1
2
3
4
5




Motibazioa
1
2
3
4
5


2) Izena
Taldean egindako lanean parte hartu duen
1
2
3
4
5




Hartutako ardurak bete dituen
1
2
3
4
5




Motibazioa
1
2
3
4
5


3) Izena
Taldean egindako lanean parte hartu duen
1
2
3
4
5




Hartutako ardurak bete dituen
1
2
3
4
5




Motibazioa
1
2
3
4
5


4) Izena
Taldean egindako lanean parte hartu duen
1
2
3
4
5




Hartutako ardurak bete dituen
1
2
3
4
5




Motibazioa
1
2
3
4
5


EraikITZE-fasea

Egizue hemen behean adierazten dizkizuegun puntuen balorazioa:

• Egindako diseinua egokia zen eta erabaki bezala muntatu dugu tresna
1
2
3
4
5


• Lanerako prozesua egiterakoan, hurrenkera logikoa zaindu dugu
1
2
3
4
5


• Eraikuntzak eskatzen zituen fabrikazio-teknikei jarraitu, eta nahi 

genuena lortu dugu
1
2
3
4
5


• Segurtasun-neurriak eta beste arauak zaindu ditugu
1
2
3
4
5


Ondorioak eta proposamenak

	009-2010erako KRONOGRAMA
Ikastolen Elkartea

Ikasmaterialgintza

	SAIOA

(1 ordu)
	JARDUERA
	MATERIALA
	OHARRAK

	1
	-Ikas-norabidea

-1. jarduera

-2. jarduera
	Unitatea
	-(T)

-(T)

-(t,T)

	2
	-3. jarduera

-4. jarduera
	unitatea
	-(t,T)Aurre ebaluaketa bat egiteko balio du. Hausnarketa jarduera bat da.

-(T)

	3
	-5. jarduera

-6. jarduera
	-unitatea

-unitatea, plaka, polimetroa
	-(T)Etengailu eta Konmutadore komertzialak erabili (loturak zehaztu behar dira).

Zirkuituak plakan muntatuta eduki erakusteko 

-(t) Aurretik talde bakoitzak behar duen materiala prest eduki.

Polemetroaren kalitatea garrantzitsua da

	4
	-7. jarduera

-8. jarduera

-9. jarduera
	-unitatea, erresistentziak, polimetroa

-unitatea, diodoa, LED diodoa
	-(t) Aurretik talde bakoitzak behar duen materiala prest eduki.

Balio teoriko-praktikoen konparaketa

-(T) eragileak eskura eduki erakusteko soilik

	5
	-10. jarduera
	-unitatea, 130Ω erresistentzia, LED, etengailua, 4,5V-ko pila, hari eroaleak
	-(t) Kontutan izanda plakarekin aurreneko saioa dela, denbora beharko dute.

Zirkuitua plakan muntatzerakoan, eskemaren itxura mantendu, akatsarik balego bilatzen erreztu du. 

Etengailuaren funtzioa hari batek egin dezake.

	6
	11. jarduera
	-unitatea, 130Ω erresistentzia, LED, etengailua, transistorea, 4,5V-ko pila, hari eroaleak, polimetroa
	-(t) polimetroak transistorearen oinarriko intentsitate baxu hori neurtzen duela aurretik ziurtatu.

Intentsitatea neurtzeko, zirkuitua ireki eta geratzen diren bi borneetan polimetroaren bi puntak konektatu (serien).

Zirkuitua plakan muntatzerakoan, eskemaren itxura mantendu, akatsarik balego bilatzen erreztu du.

	7
	-12. jarduera
	- unitatea, 130Ω 2 erresistentzia, 1K erresistentzia, 2 LED, etengailua, sakagailua, transistorea, 4,5V-ko pila, hari eroaleak, polimetroa
	-(t) Aurreko jarduerakoak

	8
	-13. jarduera

-14. jarduera

-15. jarduera
	-unitatea

-unitatea

-unitatea, 130Ω,  1KΩ, 1K8 erresistentziak, 1 LED, BC517 (edo BC548) transistorea, LDR, 4,5V-ko pila, hari eroaleak, polimetroa
	-(T)

-(T)

-(t) Aurreko jarduerakoak

	
	
	
	

	9
	-16. jarduera
	-unitatea, plaka, 4,5V-tako 2 pila, 1,5kΩ-ko erresistentzia, 2,2kΩ-ko erresistentzia, LDR-a, 10kΩ-ko potentziometroa, diodoa, errele sinplea, BC517 (edo BC548) transistorea, 2 bonbila


	-(t) Zirkuitua plakan muntatu daiteke funtzionatzen duela ikus dezaten.

Zirkuitua ordenagailuko simuladore batean jar daiteke funtzionatzen duela ikusteko, eta bide batez simuladorearen erabilpena bultzatzeko. Simuladoreak ordenagailuetan daudela ziurtatu beharko dugu aurretik.

Simuladorea eta Plaka erabili nahi baditugu, beste saio bat beharko dugu. 

Crocodile erabili dezakegu eskema editatu eta ondoren simulatzeko.

Edison-ek eskemaz aparte, eragileen itxura erreala ere erakusten du.

	10
	-17. jarduera
	-papera, marrazketa tresnak
	-Jarduera hau egokia izan daiteke etxean egiteko, eta saio bat eskaini zuzenketak egiteko.

Egokia izan daiteke, baita ere, marrazketa teknikaren bat bereziki lantzeko; horretarako saio gehiago beharko genituzke.

	11
	-18. jarduera
	-unitatea
	-(t)Planifikazio egoki eta zehatz baten garrantzia azpimarratu, ondoren inprobisazio hutsa izan ez dadin, eta saioei benetako etekina atera diezaioten.

Oroitu arazi ikasleei, hurrengo saiorako beharrezkoa duten materiala ekartzeaz (tailerrean ez baldin badago behintzat), edo eta irakasleari eskatzea.

	12-20
	-19. jarduera
	-eraiketarako beharrezkoa duten materiala
	-(t)

	21
	-20. jarduera
	-unitatea
	-(t)


	IRAKASLEIOK KRONOGRAMA EBALUATZEKO ORRIA

	SAIOA
	JARDUERA
	OHARRAK

	1
	
	

	2
	
	

	3
	
	

	4
	
	

	5
	
	

	6
	
	

	7
	
	

	8
	
	

	9
	
	

	10
	
	

	11
	
	

	12
	
	

	13
	
	

	14
	
	

	15
	
	

	16
	
	

	17
	
	

	18
	
	

	19
	
	

	20
	
	

	21
	
	


Hurrengo mintegi saioan baloratuko dira proposamen honen aplikazioaren emaitzak.

Materialaren hautaketa


Eraiketa-urratsak


Arduren banaketa








Proiektuaren faseak: irtenbide egokiena nola eraiki planifikatu

Perspektiba isometrikoa eta Cavalieri

Elektrizitatea: zirkuitu elektrikoaren funtzionamendua


Elektronika: Osagaiak eta oinarrizko muntaketak.

Marroia


Gorria


Laranja


Horia

BC548 edo BC517

